
第五課

呢條裙幾多錢呀？



A.會話1
小販A：太太買咩嘢呀？

山本太太：啲菜點賣呀？

小販A：六蚊（一）斤。要幾多斤呀？

山本太太：一斤夠喇。豬肉幾錢斤呀？

小販B：豬肉賣$18.6（18個6）一斤。今日啲豬肉好靚呀。

山本太太：有冇蝦呀？

小販B：有。不過今日啲蝦唔靚喎。尋日就好靚。

山本太太：係呀。咁，我唔要喇。



A.會話2
李：呀！山本太太，好耐冇見喎。買嘢呀？
山本：係呀。李太。
李：我想買條裙。你話呢條好唔好呀？
山本：好。幾多錢條呀？
李：唔知喎。請問呢條裙幾（多）錢呀？
售貨員：$160蚊一條。好抵買架。
李：好貴呀。平啲得唔得呀？
售貨員：唔得喇。已經好平架喇。
山本：哎吔！而家幾點鐘呀？
李：而家五點二十分。做咩嘢呀？
山本：對唔住。我要返屋企喇。我仔女喺屋企等我。



B.單詞1
1.小販
2.售貨員
3.買
4.啲
5.點
6.賣
7.～蚊
8.幾多斤
9.夠喇
10.豬肉

11.$18.6（18個6）
12.好靚
13.蝦
14.不過
15.喎
16.尋日
17.就
18.咁
19.好耐冇見
20.想



B.單詞2
21.你話～呀？
22.條
23.裙
24.知
25.抵買
26.好貴
27.平啲 
28.得
29.已經
30.哎吔

31.～分
32.做
33.做咩嘢呀？
34.要
35.等
36.邊個
37.幾時
38.點解
39.前日
40.聽日



B.單詞3
41.後日
42.兩～
43.～個月
44.～個鐘頭
45.舊年
46.出年
47.上（個）星期
48.下（個）星期
49.枝
50.碗

51.杯
52.對
53.件
54.張
55.鞋
56.衫
57.幾耐
58.百
59.萬
60.英文



C.語言和文化
疑問詞：
咩嘢
咩嘢N     例：咩嘢人、咩嘢公司
邊個
邊度
邊～        例：邊啲、邊條、邊位
幾年
幾月
幾號
幾點鐘
幾耐 
幾多錢
幾多~      例：幾多條、幾多位
星期幾
幾時
點解
點V         例：點去、點食、點賣



C.語言和文化

日期： 　 　 　 　 　 　 　 　

a. 今日 （將來）

　 前日 尋日 今日 聽日 後日 　

　 　

b. 今年 （將來）

　 舊年 今年 出年 　

　 　

c. 今週 （將來）

　 上個星期 今個星期 下個星期 　

　 　 　 　 　 　 　 　



C.語言和文化
期間：
a.～年       例：一年、兩年、三年……
b.～個月    例：一個月、兩個月……
c.～日        例：一日、兩日、三日……  
d.～個鐘頭    例：一個鐘頭、兩個鐘頭、三個鐘頭……
e.～分鐘        例：一分鐘、兩分鐘  
單位：
a.枝    例：～枝筆，～枝啤酒
b.個    例：～個人，～個麺飽,～個橙
c.條    例：～條裙，～條褲，～條魚
d.碗    例：～碗飯，～碗湯
e.杯    例：～杯茶，～杯牛奶
f.對     例：～對鞋，～對靴
g.件    例：～件衫，～件行李
h.張    例：～張紙，～張10蚊（紙幣）
i.啲     例：啲茶，啲靴，啲筆，啲飯



D.句子1
（1）啲N
a.啲豬肉幾錢斤呀？
b.今日啲菜靚唔靚呀？
c.佢啲朋友鐘意食蝦。
d.呢啲學生係唔係都係廣東人呀？
e.你鐘唔鐘意嗰啲裙呀？
（2）點V
a.呢啲點賣呀？
b.啲蝦點賣呀？啲蝦60蚊斤。
c.你屋企點去呀？
d.你每朝點返學呀？



D.句子2
（3）幾多～
a.你要幾多枝啤酒呀？
b.請問幾多位呀？
c.要幾多碗飯呀？五碗，唔該。
d.你太太有幾多張10蚊呀？有七張。
e.要幾多～呀？（個，杯，對，件，條）

（4）～夠喇
a.兩斤夠喇。
b.要幾多錢呀？60蚊夠喇。
c.要幾多呀？
  兩～夠喇。（枝，個，條，碗，杯，對，件）
d.隨便食啦。多謝喇，我夠喇。



D.句子3
（5）靚
a. 陳小姐好靚。

b.你條裙好靚，喺邊度買架？

c.今日街市啲菜同肉都好靚。



D.句子4
（6）$_._
a. $1.4 , $1.6, $1.2, $1.5
b. $2.4 , $2.6, $2.2 , $2.5
c. $3.4 , $9.6 , $13.2
d. $123.4 , $1234.5 

e. $65432.9 



D.句子5
（7）不過
a.佢係好人，不過唔靚。
b.佢先生係日本人，不過唔鐘意日本，鐘意美國。
c.佢係廣東人，不過唔講廣東話。佢鐘意講英文。
d.我識好多種話，不過唔識日本話。
（8）就
a.呢啲好貴，嗰啲就好平。
b.我就冇錢，我太太就有錢。
c.佢唔識李先生，佢朋友識李先生。



D.句子6
（9）想V
a.我想返日本，不過冇錢。
b.我想買好多嘢，但係我先生唔鐘意。
c.佢唔想去嗰喥。咁，佢想去邊度呀？
d.我個女想飲牛奶，呢喥有冇牛奶呀？
（10）～話～
a.陳小姐話佢唔想學英文。
b.邊個話唔貴呀？
c.你話啲菜靚唔靚呀？



D.句子7
（11）時間

a.  5：32
b.  5：23
c.  5：40
d.  5：30



朗讀練習

 （1）錢的數字

a. 297   436   679   854   312   518    913   187   456   875   
235   （+蚊）

b. 29.7   43.6   67.9   85.4   31.2   51.8   91.3   18.7   45.6   
87.5   23.5   

c. 297.3   436.2   679.4   854.5   312.9   413.9   187.8   
456.2   875.5   

（2）時刻

a. 11:35   6:20   7:45   1:10  
b. 11:32   6:18   7:43   1:0
c. 11:30   6:30   7:30   1:30



朗讀練習

         山本太太去街市買嘢，啲菜好靚，不過好貴，佢買些

少就夠喇。佢想買蝦，但係啲蝦唔靚。

          李太太想買條裙，條裙$160蚊，售貨員話好抵買，山本
太太都話好靚。不過李太話$160蚊一條好貴，唔買。


